ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1․ Անհրաժեշտությունը
Սույն նախագծի ընդունումը բխում է ՀՀ էկոնոմիկայի նախարարության կողմից իրականացվող բուսաբուծության աջակցության ծրագրի (այսուհետ՝ Ծրագիր) շրջանակներում շահառուներին ցանքատարածությունների համար փոխհատուցման և 3 տոկոսի չափով մոնիթորինգի համար համայնքին տրամադրելու, ինչպես նաև գյուղատնտեսության ոլորտում իրականացվող պետական պատվերի ծրագրերի իրականացման, պետական աջակցության ծրագրերի մոնիթորինգի և տեղազննության  գործընթացի իրականացման և կառավարման, «Կոնյակի սպիրտի արտահանման աջակցության ծրագրի շրջանակներում տրամադրվող աջակցություն» միջոցառմանը լրացուցիչ ֆինանսական միջոցներ հատկացնելու անհրաժեշտությամբ:
2․ Ընթացիկ իրավիճակը և խնդիրները

1022-11002 «Պետական աջակցություն Հայաստանի Հանրապետության գյուղատնտեսական ծրագրերի իրականացմանը» միջոցառման (այսուհետ՝ Միջոցառում) շրջանակներում 2024 թվականի հունվարի 19-ին ՀՀ էկոնոմիկայի նախարարության և Գյուղատնտեսական ծառայությունների կենտրոն ՊՈԱԿ միջև կնքված N 10-24 «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին պայմանագրով» հատկացված ֆինանսական միջոցներն ըստ ծախսային նախահաշվի 201,876,900.0 դրամ գումարը (ԱԱՀ-ով 242,252,280.0 դրամ) նախատեսված է աշխատավարձի և դրան հավասարեցված վճարների, չնայած ամբողջ տարվա ընթացքում աշխատավարձ վճարելու համար անհրաժեշտ է 19,434,000.0*12=233,208,000.0 դրամ գումար գումարը (ԱԱՀ-ով 279,849,600.0 դրամ)։ 
2024 թվականի հունվարից հոկտեմբեր ամիսների ընկած ժամանակահատվածում Միջոցառման աշխատավարձի գծով ծախսը կազմել է 201,876.9-192,879.0=8,997.9 հազար դրամ (առանց ԱԱՀ), ինչը չի բավականացնի նոյեմբեր-դեկտեմբեր ամիսներին՝ աշխատավարձի և դրան հավասարեցված վճարների համար։ Հարկ է նշել, որ Կազմակերպության աշխատավարձի  ծախսային հոդվածից են վճարվում եկամտային հարկը, պարտադիր կուտակային վճարները և դրոշմանիշային վճարները, որոնց սահմանված  ժամկետները ուշացնելու դեպքում Կազմակերպությանը կբերի լրացուցիչ հարկային բեռի՝ ժամկետանց յուրաքանչյուր օրվա համար տույժ` 0.04 տոկոսի չափով։ 
[bookmark: _GoBack]Միաժամանակ, Կազմակերպությունը կանոնադրությամբ իրեն վերապահված գործառույթների շրջանակներում իրականացնում է՝ «Գյուղատնտեսական կենդանիների պատվաստում», «Հայաստանի Հանրապետությունում խոշոր եղջերավոր կենդանիների համարակալման և հաշվառման ծրագիր», «Բուսասանիտարիայի  ծառայությունների, հողերի ագրոքիմիական հետազոտության և բերրիության բարձրացման միջոցառումների իրականացում» պետական պատվերի ծրագրերը, ինչպես նաև պետական աջակցության ծրագրերի մոնիթորինգ և տեղազննություն։ Կազմակերպությանը Միջոցառման իրականացման համար առաջարկվում է հատկացնել 35,843.6 հազար դրամ, որից աշխատանքի վարձատրություն՝ 29,869.7 հազար դրամ, այլ հարկեր՝  (ԱԱՀ) 5,973.9 հազար դրամ:
1022-12015 «Կոնյակի սպիրտի արտահանման աջակցության ծրագրի շրջանակներում տրամադրվող աջակցություն» միջոցառման բյուջեն կազմում է 700,000․0 հազար դրամ։ 
Ծրագրի հնարավոր շահառուներից աշխատանքային կարգով կատարված հարցումների համաձայն սույն թվականի կանխատեսվող բյուջեն կազմելու է շուրջ 751,500.0 հազար դրամ։ 
Ելնելով վերոգրյալից առաջարկվում է ծրագրի բյուջեն ավելացնել 51,500․0 հազար դրամով։ Ընդ որում բյուջեի ճշգրտման դեպքում անհրաժեշտություն է առաջանալու փոփոխություն կատարել ոչ ֆինանսական ցուցանիշներում և աջակցություն ստացող տնտեսվարողների սահմանված 5 թիվը փոխարինել 3 թվով, իսկ արտահանվող կոնյակի ծավալը 7000․0 հազար լիտրի փոխարեն սահմանել 7515․0 հազար լիտր։
1058-11001  Էկոնոմիկայի ոլորտում պետական քաղաքականության մշակում, ծրագրերի համակարգում և մոնիտորինգ միջոցառմանը հատկացված գումարներից նախատեսվում է նվազեցնել  35,843.6 հազար դրամ:
1059-12003 և 1059-11010 ՀՀ-ում գարնանացան մշակաբույսերի և բազմամյա խոտաբույսերի մշակության հիմնական աշխատանքների համար կատարված ծախսերի մասնակի փոխհատուցման տրամադրում և ՀՀ-ում գարնանացան մշակաբույսերի և բազմամյա խոտաբույսերի ցանքատարածությունների մոնիթորինգի իրականացմանն աջակցություն միջոցառումների համար նախատեսված գումարը կազմում է 1,400,707․5 հազար դրամ գումար (1,359,807.5 հազար ՀՀ դրամը ցանքատարածությունների համար փոխհատուցման և 40,900.0 հազար ՀՀ դրամը՝ 3 տոկոսի չափով մոնիթորինգի համար համայնքին տրամադրելու նպատակով) 17000 հա (12700 հա հացահատիկային մշակաբույսերի, 1500 հա հատիկաընդեղեն մշակաբույսերի և 2800 հա-ը՝ բազմամյա խոտաբույսերի) մակերեսով ցանքատարածությունների իրականացման համար։ 2024 թվականի դեկտեմբերի 1-ի դրությամբ վերոնշյալ միջոցառումների շրջանակներում տրամադրվել է համապատասխանաբար 1,187,083.3 և 35,609.5 հազար դրամ գումար (ընդամենը՝ 1,222,692,8 դրամ)` 15 434.2 հա ցանքատարածությունների և մոնիթորինգի իրականացման համար։ Սակայն Ծրագրի շրջանակներում իրականացվել է 19 197,4 հա մակերեսով ցանք և նույնքան մակերեսով մոնիթորինգ է իրականացվել, որը սահմանվածից ավել է 2197,4 հա-ով, ընդ որում ամբողջը հացահատիկային մշակաբույսերի ցանքեր են։ Արդյունքում լրացուցիչ ավել կատարված հացահատիկային մշակաբույսերի ցանքատարածությունների համար շահառուների ծախսերի մասնակի  փոխհատուցում տրամադրելու և համայնքին մոնիթորինգի նպատակով անհրաժեշտ է լրացուցիչ  73,377,7 հազար դրամ գումար (71,176.3 հազար դրամ գումարը փոխհատուցման նպատակով, իսկ 2,201,4 հազար դրամը՝ մոնիթորինգի համար)։
Նախագծով առաջարկվող նվազեցումները իրականացվելու են հետևյալ միջոցառումներից, որոնց գծով սույն թվականի պետական բյուջեով ավելացումներ չեն սպասվում՝
1165 Ներդրումների և արտահանման խթանման ծրագրի 11014 «Տեղական արտադրության դեղերի ներկայացման հեռուստահաղորդաշարի պատրաստման և հեռարձակման» ձեռքբերման նպատակով հայտարարված մրցույթին ներկայացած մասնակցի հայտում առկա է եղել հրավերի պահանջների հետ անհամապատասխանություն, ինչ պատճառով մրցույթը չի կայացել։ Գնումների մասին օրենսդրությամբ սահմանված ժամկետներում և կարգով նոր մրցույթի հայտարարումն ու 2024 թվականի ընթացքում վերոնշյալ միջոցառման իրականացումը իրատեսական չէ, ուստի առաջարկվում է միջոցառման համար նախատեսված 10,000.0 հազար դրամը նվազեցնել։
1165-11012 «Թողարկման և վարկանիշավորման պետական աջակցության ծրագիր» միջոցառման 2024 թվականի տարեկան ճշտված բյուջեն կազմում է 150.0 մլն դրամ։ 2024 թվականի դեկտեմբերի 1-ի դրությամբ միջոցառման փաստացի կատարաողականը կազմում է 40 մլն դրամ։ Առաջարվում է 14,156.4 դրամը նվազեցնել կատարել վերաբաշխում։
1187-12004 «Հայաստանի Հանրապետության ագրոպարենային ոլորտի սարքավորումների  լիզինգի  աջակցության ծրագիր» միջոցառման մասով ՀՀ Կառավարության 2024 թվականի հուլիսի 25-ի N 1164-Ն, 2024 թվականի օգոստոսի 22-ի N 1327 և 2024 թվականի նոյեմբերի 7-ի N 1738-Ն որոշումների հիման վրա միջոցառման բյուջեն նվազել է 645,000.0 հազար դրամով և ճշտված բյուջեն կազմում է 3,495,682.4 հազար դրամ։ 
ԳՖԿ-ի հետ համատեղ կատարված կանխատեսումների համաձայն սույն թվականի նոյեմբեր ամսվա կանխատեսվող բյուջեն կազմելու է շուրջ 270,000.0 հազար դրամ։ Հետևաբար միջոցառման մասով 2024 թվականի տարեկան կանխատեսվող բյուջեն կկազմի շուրջ 3,374,850․4 հազար դրամ։
    Ելնելով վերոգրյալից առաջարկվում է միջոցառման բյուջեից 76,200.0 հազար դրամը վերաբաշխման միջոցով հատկացնել նախարարության կողմից իրականացվող այլ միջոցառումների իրականացմանը։ Ընդ որում բյուջեի ճշգրտման դեպքում ոչ ֆինանսական ցուցանիշների փոփոխության անհրաժեշտություն չի առաջանում։
1187-12008 «Հայաստանի Հանրապետությունում 2019-2024 թվականների տավարաբուծության զարգացման» միջոցառման ֆինանսական միջոցներից 3,500․00 մնացորդային գումարը առաջարկվում է նվազեցնել։
1187-12018 «Ոչխարաբուծության և այծաբուծության զարգացման ծրագրին աջակցություն» միջոցառման ֆինանսական միջոցներից 11,000․00 մնացորդային գումարը առաջարկվում է նվազեցնել։ Հաշվի առնելով միջոցառումների իրականացման սեզոնայնությունը և կենդանիների ձեռք բերման գործընթացի ռիսկայինությունը և այն հանգամանքը, որ Ծրագիրը Կառավարության կողմից հաստատվել են 2024 թվականի օգոստոսի 22-ին առաջարկվում է մնացորդային գումարները նվազեցնել։
1187-12020 «Մեղվաբուծության զարգացման փորձնական ծրագիր» իրականացման համար սահմանված 12,000․00 ֆինանսական միջոցներից մինչև 2024 թվականի ավարտ նախատեսվում է փոխհատուցել 2,000․00 /արդյունքային ցուցանիշ՝ 50 մեղվափեթակ/, իսկ մնացած մնացորդային 10,000․00 գումարը /250 մեղվափեթակ/ առաջարկվում է նվազեցնել։
1187-12020 «Մեղվաբուծության զարգացման փորձնական» ծրագրի շրջանակներում ստացված հայտերի համաձայն նախատեսվել էր փոխհատուցել 12,000․00, սակայն հաստատվել է մեկ հայտ /արդյունքային ցուցանիշ՝ 50 մեղվափեթակ՝ մեղվաընտանիքով/, որի արդյունքում մինչև 2024 թվականի ավարտը կփոխհատուցվի 2,000․00, իսկ մնացած ֆինանսական միջոցների փոխհատուցումը կիրականացվի 2025 թվականին։ 
Միաժամանակ նախագծով առաջարկվում է կատարել 1162 «Գիտական և գիտատեխնիկական հետազոտություններ» ծրագրի շրջանակներում իրականացվող 11018 «Հայաստանի Հանրապետությունում գիտելիքահենք տնտեսության էկոհամակարգի ձևավորում և զարգացում» միջոցառման արդյունքային ցուցանիշների ճշգրտում:
Կառավարության 2024 թվականի մայիսի 2-ի թիվ 640-Ա որոշման համաձայն՝ «Նորամուծության և ձեռներեցության ազգային կենտրոն» պետական ոչ առևտրային կազմակերպության (այսուհետ՝ ՊՈԱԿ) լուծարման արդյունքում, օրենսդրությամբ սահմանված կարգով, մասնագիտական անձնակազմն ազատվել է աշխատանքից։ Սակայն լուծարային գործընթացը դեռևս ընթացքի մեջ է՝ ապահովելու պարտատերերի բացահայտումը և նրանց պահանջների բավարարումը։ 
Վերոգրյալով պայմանավորված՝ ՊՈԱԿ-ի իրավահաջորդ լուծարման հանձնաժողովը 1162 «Գիտական և գիտատեխնիկական հետազոտություններ» ծրագրի շրջանակներում իրականացվող 11018 «Հայաստանի Հանրապետությունում գիտելիքահենք տնտեսության էկոհամակարգի ձևավորում և զարգացում» միջոցառման իրականացման նպատակով հաստատված արդյունքային ցուցանիշներն ապահովել չի կարող։

3․ Կարգավորման նպատակը և բնույթը
Գյուղատնտեսության ոլորտում իրականացվող աջակցության ծրագրերի շրջանակում ծագած պարտավորությունների կատարման, ինչպես նաև շարունակականության ապահովման նպատակով Նախագծով առաջարկվում է վերոնշյալ միջոցառումներին լրացուցիչ հատկացնել շուրջ  160,721.3 հազար դրամ Էկոնոմիկայի նախարարության կողմից իրականացվող միջոցառումներից՝ վերաբաշխման միջոցով։

4․ Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ էկոնոմիկայի նախարարության կողմից:

5․Կապը կառավարության ծրագրի և ռազմավարական ծրագրերի հետ
Որոշման նախագիծը բխում է Հայաստանի Հանրապետության կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի Կառավարության տնտեսական քաղաքականության նպատակների «2.4 Գյուղատնտեսություն» բաժնից: Կառավարության 2021-2026թթ. ծրագրով նպատակ է դրվել խթանել գյուղատնտեսական նշանակության հողերի նպատակային և արդյունավետ օգտագործումը։ Միաժամանակ, Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության «Բարելավել պարենային անվտանգությունը և սնուցումը» առաջնահերթությունում կարևորվում է պարենի ֆիզիկական և տնտեսական մատչելիության մակարդակի բարելավմանն ուղղված ծրագրեր իրականացումը և կենսականորեն կարևորագույն պարենամթերքի տեղական արտադրության խթանումը (էջ՝ 53)։
6․ Ակնկալվող արդյունքը

